ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2015 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ  ՀԱՆՁՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 8-Ի N 915-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱԱՏԱՐԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի  685-րդ, 688-րդ հոդվածները, <Իրավական ակտերի մասին> Հայաստանի Հանրապետության օրենքի 70-րդ հոդվածի 1-ին և 2-րդ մասերը, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 1-ին մասը` Հայաստանի Հանրապետության կառավարությունը  ո ր ո շ ու մ է.
1. Հայաստանի Հանրապետության կառավարության 2013 թվականի օգոստոսի 8-ի <<Հայաստանի Հանրապետության պետական կառավարման ակադեմիա> պետական ոչ առևտրային կազմակերպությանը գույք ամրացնելու մասին> N 915-Ա որոշման 1-ին կետում <4 235 150 հազ.դրամ շուկայական արժեքով 4318,3 քառ.մետր ընդհանուր մակերեսով> բառերը և թվերը փոխարինել <3948419,4 հազ.դրամ շուկայական արժեքով 4025,94 քառ.մետր ընդհանուր մակերեսով> բառերով և թվերով:   



2. <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին ամրացված Երևան քաղաքի Օրբելի 23 հասցեում գտնվող 183 568 098 ՀՀ դրամ արժեքով 448,1 քառ.մետր մակերեսով շենք, շինություններն /այսուհետ՝ անշարժ գույք/ անհատույց, անժամկետ օգտագործման իրավունքով ամրացնել Հայաստանի Հանրապետության Նախագահի աշխատակազմի <Հանրային կապերի և տեղեկատվության կենտրոն> պետական ոչ առևտրային կազմակերպությանը /գտնվելու վայրը՝ ք. Երևան Մ.Բաղրամյան 26, 2-րդ մասնաշենք/:


3. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1/ սույն որոշումն ուժի մեջ մտնելուց հետո, երկամսյա ժամկետում, <Հայաստանի Հանրապետության պետական կառավարման ակադեմիա> պետական ոչ առևտրային կազմակերպության հետ կնքել 13.09.2013 թվականին կնքված թիվ 142/0013 ոչ բնակելի տարածքի անհատույց օգտագործման պայմանագրում սույն որոշման 1-ին կետում նշված փոփոխություններից բխող համաձայնագիր /այսուհետ` համաձայնագիր/` սահմանելով, որ հանաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Հայաստանի Հանրապետության պետական կառավարման ակադեմիա> պետական ոչ առևտրային կազմակերպության միջոցների հաշվին,
2/ սույն կետի 1-ին ենթակետում նշված աշխատանքների ավարտից հետո, երկամսյա ժամկետում, Հայաստանի Հանրապետության Նախագահի աշխատակազմի <Հանրային կապերի և տեղեկատվության կենտրոն> պետական ոչ առևտրային կազմակերպության հետ կնքել սույն որոշման 2-րդ կետում նշված անշարժ գույքի անհատույց անժամկետ օգտագործման պայմանագիր /այսուհետ` պայմանագիր/` դրանում սահմանելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Հայաստանի Հանրապետության Նախագահի աշխատակազմի <Հանրային կապերի և տեղեկատվության կենտրոն> պետական ոչ առևտրային կազմակերպության միջոցների հաշվին:
ՏԵՂԵԿԱՆՔ

<ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ  ՀԱՆՁՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 8-Ի N 915-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

     ՀՀ Նախագահի աշխատակազմի ենթակայության <Հանրային կապերի և տեղեկատվության կենտրոն> ՊՈԱԿ-ին անհրաժեշտ գույքով ապահովելու նպատակով ՀՀ Նախագահի աշխատակազմի ղեկավարի 10.11.2015թ. թիվ Ղ-1890 գրությամբ ՀՀ կառավարությանն առընթեր պետական գույքի կառավարման վարչություն է ներկայացվել <<Հանրային կապերի և տեղեկատվության կենտրոն> պետական ոչ առևտրային կազմակերպությանը գույք ամրացնելու մասին> ՀՀ կառավարության որոշման նախագիծը՝ այն սահմանված կարգով ՀՀ կառավարության քննարկմանը ներկայացնելու համար: 
<Հանրային կապերի և տեղեկատվության կենտրոն> ՊՈԱԿ-ի գործունեության հիմնական նպատակն է կատարել ուսումնասիրություններ հանրային կապերի, պետական կառույցների թափանցիկության, տեղեկատվության հավաքման և տարածման գործընթացների վերաբերյալ, իրականացնել զանգվածային լրատվության միջոցների ընդհանուր և թեմատիկ դիտարկում և վերլուծություն, ուսումնասիրություններ և դիտարկումներ կատարել զանգվածային լրատվամիջոցների շուկայի վերաբերյալ՝ նրանց տպաքանակների, իրացման ծավալների և ծածկույթների, բազմազանության, թափանցիկության և այլ խնդիրների շուրջ: Կարևորելով կազմակերության գործունեությունը`  ներկայացված որոշման նախագծով առաջարկվում է ՀՀ կառավարությանն առընթեր պետական գույքի կառավարման վարչության տնօրինության  Երևան քաղաքի Օրբելի 23 հասցեում գտվող 448,1 քառ.մետր մակերեսով շենք, շինությունները /391.3 քառ.մետր մակերեսով վարչական շենքը, 14.8 քառ.մետր մակերեսով պարիսպը և 42 քառ.մետր մակերեսով հարթակը/ անհատույց անժամկետ օգտագործման իրավունքով ամրացնել <Հանրային կապերի և տեղեկատվության կենտրոն> ՊՈԱԿ-ին: 

Միաժամանակ հաշվի առնելով, որ համաձայն ՀՀ կառավարության 2013թ. օգոստոսի 8-ի թիվ 915-Ա որոշման Երևան քաղաքի Օրբելի 23 հասցեում գտվող 4318,3 քառ.մետր ընդհանուր մակերեսով շենք, շինություններն /բացառությամբ 14.8 քառ.մետր մակերեսով պարսպի և 42 քառ.մետր մակերեսով հարթակի/ անհատույց օգտագործման իրավունքով հատկացվել են <Հայաստանի Հանրապետության պետական կառավարման ակադեմիա> ՊՈԱԿ-ին, ինչպես նաև այն, որ 2015թ. իրականացված չափագրման արդյունքում առաջացել է մակերեսների անհամապատասխանություն, <Հայաստանի Հանրապետության պետական կառավարման ակադեմիա> ՊՈԱԿ-ի հետ 13.09.2013 թվականին կնքված անհատույց օգտագործման պայմանագրում փոփոխություններ կատարելու նպատակով անհրաժեշտություն է առաջացել նաև ՀՀ կառավարության 2013թ. օգոստոսի 8-ի թիվ 915-Ա որոշման մեջ կատարել համապատասխան փոփոխություն:
ՏԵՂԵԿԱՆՔ

«Անհատույց օգտագործման իրավունքով անշարժ գույք հանձնելու և Հայաստանի Հանրապետության կառավարության 2013 թվականի օգոստոսի 8-ի N 915-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	 ֆինանսների նախարարություն        24.11.2015թ.                               թիվ 01/83-5/36384-15
ՀՀ կառավարությանն առընթեր անշարժ գույքի կադաստրի պետական կոմիտե

24.11.2015թ.

թիվ ՄՍ/7219-15
ՀՀ Նախագահի աշխատակազմ 

20.11.2012թ.

թիվ Ղ1972
ՀՀ արդարադատության նախարարություն

03.12.2015թ.

թիվ  01/14/14948-15
	1. Որոշման նախագծի վերաբերյալ առաջարկություններ և առարկություններ չկան:

1. Որոշման նախագծի վերաբերյալ առաջարկություններ  և առարկություններ չկան:

1. Որոշման նախագծի վերաբերյալ առաջարկություններ  և առարկություններ չկան:
1. Որոշման նախագիծը համապատասխանում է  ՀՀ օրենսդրությանը:

	
	




















